
En Galiza ou León, terri-
torios nos que os oficiais
sublevados o 18 xullo de
1936 se fixeron co control
das gornicións militares alí
destacadas e, en apenas
tres días –os tráxicos “tres
días de Xullo”,do 18 ao 21,
da historiografía galega–,
lograron facerse co con-
trol absoluto deses territorios,
non houbo nin grandes ba-
tallas nin apenas fron-
tes de combate –só as
barricadas que durante
uns poucos días puido
levantar o pobo nalgun-
has localidades, como
en Lavadores–; non obs-
tante, o acontecido eses
días: a usurpación do de-
reito a defensa dun pobo
que, a xulgar polos resul-
tados electorais de febrei-
ro de 1936,podía conside-
rarse leal á República, ini-
ciou unha longa guerra ci-
vil que se prolongou du-
rante moitos anos
(1936-1954), nos que a
práctica do terror franquis-
ta –execucións extraxudi-
ciais, desaparicións, viola-
cións e torturas das presas e
dos presos, depuracións do
funcionariado leal á Repú-
blica...–, foi unha constante.

Precisamente nese con-
texto tan concreto, determi-
nado pola imposibilidade de
que aquelas persoas máis ou
menos compremetidas coa demo-
cracia republicana puidesen defen-
der, non só a legalidade vixente, se-
nón mesmo ás súas propias vidas,
foron moitas as persoas –sobre to-

do
h o -

mes, pero
tamén unhas

poucas mulle-
res–as que se botaron

ao monte para salvar as
súas vidas: son os fuxidos. Non obs-
tante, a partir dese primeiro grupo,
que xurdiu espontaneamente por
puro instinto de supervivencia

–deslabazado organica-
mente, diverso ideoloxica-
mente e disperso xeografi-
camente–,organizouse,pa-
seniño, un eficaz exército
guerrilleiro, dotado dunha
eficaz estrutura militar e
un mando político unifica-
do, durante os anos coren-
ta, antes de que a direc-

ción do Partido Comunista
ordenase a disolución das
guerrillas,nos primeiros anos
da década dos cincuenta, ao
renunciar á loita armada co-
mo estratexia política.

A traxectoria vital dun deses
fuxidos de primeira hora, o ber-
ciano Manuel Girón Bazán, que
co tempo foi quen de aglutinar ao
seu carón un eficaz grupo guerri-
lleiro –que contaba entre outros
membros con Mario Morán, César
Ríos, O Gafas, Zapico ou Quico–,

que se movía polas terras de La Ca-
brera, onde deran en constituír un
territorio liberado arredor da utópi-
ca Cidade da Selva, é o obxecto
que centra a atención de Carlos G.
Reigosa, quen co libro A agonía do
león (2010),vélvenos regalar un no-
vo ensaio novelado fundamental
para recuperar a nosa memoria his-
tórica.
REIGOSA,Carlos G.,A agonía do
león,Ed.Xerais,Vigo,2011,PVP.22 €

Federica Montseny visitou Galica en decembro de
1935, nunha xira organizada polo Comité Rexional
da CNT.O relato do seu periplo propagandístico,con-
densado e á vez moi vivo,é unha amálgama de cróni-
ca de viaxes, de homenaxe, reiterado quizais en de-
masía,á paisaxe galega, louvanzas do movemento li-
bertario galego, anécdotas e curiosidades e mesmo
consideracións, tópicas por veces,sobre o carácter e
idiosincrasia galega.E tamén un canto a muller gale-
ga,“a gallarda muller galega”,“sas e fortes como car-
ballos”.

Comeza o relato cunha crítica á rapacidade da
compañía do ferrocarril e remata coa loanza á cama-
radería do movemento libertario. Entremedias, un
abano de consideracións que
chaman a atención. F.
Montseny, ignorando as de-
nuncias de Rosalía, presenta
unha España que ama a Gali-
cia, ata sen a coñecer.A análi-
se que fai da nosa idiosincra-
sia, debulla tópicos.Ve a mu-
ller galega como copia da
campesiña rusa retratada por
Tolstoi, se ben pronto se deca-
ta de que fica afastada da vi-
da pública, mais allea aos es-
crúpulos pecaminosos verbo
da sexualidade. E non deixa
de sorprender a súa descrición
do carácter galego: unha atractiva
mestura de enxeño,bonhomía e puerilidade.
O que demostra que tamén F.ederica Montseny era
permeable aos lugares comúns e trivializacións este-
reotipadas.
MONTSENY,Federica,Impresións dunha viaxe por
Galicia en 1935,Ed.Trifolium,Oleiros,2011,PVP.15 €

Federica e nós
Permeable aos lugares comúns

Organizouse un exército

guerrilleiro con mando

político unificado

Unha tumba para Boris Davídovich, colección de se-
te relatos –entre eles o que dá título ao libro– é a nova
aposta de Rinoceronte pola literatura moderna de cali-
dade.Neste caso é unha tradución do serbo–croata,de
Jairo Dorado.O acerto é máis unha vez indiscutible,o
que non é de estrañar cando os criterios están ben de-
finidos e a selección é obxectiva.Trátase dunha obra
que a crítica en xeral loou xenerosamente, e trátase
dun autor considerado como o máis representativo da
litertura iugoslava da segunda metade do século XX e
un dos máis importantes da literatura europea da épo-
ca:Danilo Kiš (antiga Iugoslavia,1935– París,1989).

Fillo de xudeu húngaro e montenegrina,publicou
este libro en 1976.O ataque do réxime foi tan forte que
abandonou o país.É pois fillo dun estado e un réxime
que xa non existen,de diversas culturas,e exilado das
súas raíces; vítima e fillo de vítima (aos sete anos foi
testemuña da masacre de xu-
deus serbios a mans de fascistas
húngaros, e aos dez soubo que
seu pai, supervivinte da matanza
de Novi Sad, morrera en
Auschwitz).É así que o totalitaris-
mo,político e relixioso,ocupa un
espazo esencial na súa obra,e en
particular no presente libro,onde,
ás veces en historias entrecruza-
das con personaxes comúns
–mesmo españois–,este se impón
ao destino das persoas.Moi reco-
mendable para todo tipo de lector.
KIS,Danilo,Unha tumba para Boris
Davídovich (trad.Jairo Dorado),Ed.
Rinoceronte,Cangas,2011,PVP.14 €

Totalitarismo
e destino

Recomendables relatos
XOSÉ FEIXÓ

Año e león
Fundamental ensaio novelado

ALFREDO IGLESIAS DIÉGUEZ

De que lóstrego escuro,de que limo das idades,de que
instante fuxidío e inaprensible nace a verba de EvaVeiga?

A frecha azul do teixo,o seu último poemario,é un tem-
plo votivo,un ofertorio de lañas sen cauterizar,de memo-
rias unxidas dun deslugar atemporal, dubidosa escada
de sombras pola que gabean as fendas da luz.

A intuición dos límites.A ascese da palabra.A memo-
ria do intre que ancora na raíz do cor. E un vágado na
lembranza da nai desaparecida
que estrangula as entrañas e vai
pousarse, lenemente, no solpor
dos días.

A neve desmaiada de José Le-
zama Lima, o mundo extinguido
de Luis Cernuda, a diagonal den-
de o amor ao corazón de Yalai
Ad-Din Rumi,o vieiro ignoto cara
ao ser ausente de René Char, a
viaxe inmalograble de Walt Whit-
man ou a realidade que esvaece
e nutre de Clarice Lispector son
presenzas queridas nestas páxi-
nas, mais tamén a elevación das
pálpebras deYolanda Castaño ou a estan-
cia en alta casa de Helena de Carlos, poño por
caso,alimentan estas raiceiras.

A frecha azul do teixo,con magnífica imaxe de cuber-
ta de Afonso Costa,desprende todo el un envolvente res-
plandor zarco,unha melancolía dos opostos,estantíos no
granito das horas e a contemplación do aceiro señardo-
so da seta que avanza.
VEIGA,Eva,A frecha azul,Ed.Espiral Maior,A Coruña,
2011,PVP.15 €

Resplandor
zarco

Dunha melancolía dos opostos
ARMANDO REQUEIXO

Flores da galvana é o primeiro poemario de Iria
Fernández Crespo.Sorpréndeme.A sensación non é
a de ler a unha primeiriza.Esta rapaza chegou a este
poemario,necesariamente,a través dun traballo tan-
to formal como intelectual serio,fondo.Non é casua-
lidade.

Desde o comezo mesmo do poemario o ritmo
envolvente é acaído incluso para o contido que sos-
tén. E explícome. Iria Fernández toca moitos paus
neste libro. A súa poesía ten
unha vertente política moi
definida, unha vertente inti-
mista tamén interesante e na
densidade do tal traballo, un
esforzo reflexivo e poético
consistente. E isto é o que
une a contido e forma. Pasa
dunha restra temática a outra
coa sutileza de quen esculpe
pedra. Semella rudo, mais é
pura delicadeza e sensibilida-
de. Machaca, insiste, reafírma-
se en cada un dos poemas que
se verquen nestas flores.É pura con-
ciencia lírica que se presenta cunha sor-
te de machadazos versais. Efectivamente, o
verso de Iria son lanzas que se van cravando,unha a
unha,na sensibilidade do lector.Poderíase decir que
é un tanto machacón,repetitivo,mais a palabra,o rit-
mo e o contido van unidos, son coherentes e están
cohesionados como partes de un todo: nada renxe.

Reivindica o que reivindica e coa súa propia exis-
tencia este poemario reivindica tamén á propia poe-
sía. Convidamos ao lector a pararse nesta viaxe ínti-
ma e locuaz reivindicación do que paga a pena.
FERNANDEZ CRESPO,Iria,Flores da galvana,Ed.
Espiral Maior,A Coruña,2011,PVP.13 €

Viaxe íntima
Un acertado convite

